
					இப்பக்கம் மெய்ப்பு பார்க்கப்படவில்லை
5ՅԱ நினைவு அலைகள்
"நீங்கள் இதற்காக வருந்த வேண்டாம்: விடுப்பில் செல்லவும் வேண்டாம். எப்போதும்போல் தொடர்ந்து நற்பணி ஆற்றுங்கள்” என்று எனக்குச் சொல்லி என்னைத் தேற்றினார்.
எத்தனை முறையும் எழுதலாம்
வேறு கோப்புகள் பற்றி முதலமைச்சரிடம் பேசி அவருடைய வாய்வழி ஆணைகளைப் பெற்றுக்கொண்டே இருக்கையில், என் மூளை தேர்வுகள் பற்றிய சிந்தனையிலும் ஒடிற்று.
பேச்சின் இறுதியில் முதலமைச்சரிடம் ஒரு வேண்டுகோள் விடுத்தேன். -
'ஐயா, ஒருவர் நான்கு முறைதான் பள்ளி இறுதித் தேர்வு எழுதலாம் என்பது நாம் வகுத்துக்கொண்ட விதிமுறை. இதில் ஒன்றும் நேர்மைப் பிரச்சினை இல்லை.
“எனவே, தாங்கள் விரும்பினால் ஒருவர் எத்தனை முறை வேண்டுமானாலும் தேர்வு எழுதலாம் என்று விதி மாற்றம் செய்ய அரசுக்குப் பரிந்துரை செய்யட்டுமா?” என்று பணிவோடு கேட்டேன்.
முதலமைச்சர் ஒப்புதல் தந்தார்.
அதை ஒட்டி உடனடியாகப் பரிந்துரையை அனுப்பினேன்.
சில வாரங்களுக்குப் பிறகு அரசின் இசைவு கிடைத்தது.
அப்படியே சம்பந்தப்பட்ட விதி மாற்றப் பெற்றது.
தமிழ்த் துணைப் பாடநூல்: பகை கக்கினார்கள்
இரு பெரியவர்களுக்கு அவர்கள் மகன்கள் பள்ளியிறுதியில் தகாத முறையில் தேர்ச்சி பெற நான் உதவ மறுத்துவிட்டேன்.
அப் பெரியவர்களோடு பழையபடியே அன்போடு பழகி வந்தேன். ஆனால், அவர்கள் நெஞ்சத்தில் பகைமை முளைத்து வளரத் தொடங்கியது. அது எனக்குத் தெரியாது; பிற்காலத்தில் எனக்குத் தீங்கு விளைந்தபோதுதான், அவர்கள் அதற்குப் பின்னால்
இருந்து மகிழ்ந்தது என் காதுகளுக்கு எட்டியது.
பள்ளி இறுதித் தேர்வுக்குத் துணைப்பாட நூல்கள் உண்டு. அவை முடிவு செய்யும் பொறுப்பு இயக்குநருடையது. அவர் தானாக முடிவுக்கு வரக்கூடாது.

		 இப்பக்கம் கடைசியாக 9 ஆகத்து 2018, 11:16 மணிக்குத் தொகுக்கப்பட்டது.

